
II - ARABAKO LURRALDE 
HISTORIKOAREN TOKI ADMINISTRAZIOA

IRURAIZ-GAUNAKO UDALA

Iruraiz-Gaunako udalerriko kontzejuen gastu arruntak, obrak eta jarduerak finantzatzeko udal 
laguntzen 2022ko deialdia

DDBN(Identif.): 649462

Dirulaguntzen azaroaren 17ko 38/2003 Lege Orokorrak 17.3.b eta 20.8.a artikuluetan xeda-
tutakoarekin bat etorriz, argitara ematen da deialdiaren laburpena. Testu osoa Dirulaguntzen 
Datu Base Nazionalean dago ikusgai:

(https://www.infosubvenciones.es/bdnstrans/GE/es/convocatoria/649462).

1. oinarria. Deialdiaren xedea

Deialdi honen xedea da udalerri honetako kontzejuek 2022an egiten edo sustatzen dituzten 
gastu arruntak, obrak eta jarduerak finantzatzen laguntzea, oinarrizko zerbitzu publikoak eta 
herritarren bizi kalitatea hobetzeko helburuaz egin badira.

1. kategoria. Gastu arruntak.

2. kategoria. Kontzejuak antolatutako kultura, kirol eta jai jardueretako gastuak.

3. kategoria. Inbertsio gastuak: obrak.

2. oinarria. Erakunde onuradunak

Iruraiz-Gaunako udalerriko kontzejuek eskatu ahal izango dute dirulaguntza.

3. oinarria. Dirulaguntzak eskuratzeko baldintzak

Diruz laguntzekoak izango dira udalerri honetako kontzejuek 2022an zehar egin edo sustatzen 
diren gastu arruntak (argiteria, klorazioa...), obrak eta jarduerak.

Deialdi honen babesean ematen diren dirulaguntzak aplikazio hauetako aurrekontu eslei-
penei egotziko zaizkie:

AURREKONTU 
APLIKAZIOA AURREKONTU PARTIDAREN DESKRIBAPENA KREDITU 

ERABILGARRIA

943.434.000 ADMINISTRAZIO BATZARRAK GASTU ARRUNTETARAKO 40.600,00

943.434.001 ADMINISTRAZIO BATZARRAK JAIETARAKO 4.000,00

943.734.000 ADMINISTRAZIO BATZARRAK OBRA TXIKIETARAKO 11.000,00

2022ko ekitaldiko aurrekontu orokorra.

Honako hauek ez dira diruz lagunduko:

— Beste laguntza edo deialdiren baten bidez diruz laguntzen diren gastu arruntak, inbertsioak 
eta jarduera bereziak, salbu eta haien diruz lagundu gabeko zatia.

— Janarien edo elikagaien gastuak.

https://www.infosubvenciones.es/bdnstrans/GE/es/convocatoria/649462


2022ko irailaren 30a, ostirala  •  112 zk. 

2/4

2022-02610

L.G.: VI-1/1958 ISSN: 2254-8432

www.araba.eus

4. oinarria. Dirulaguntzen zenbatekoa

1. kategoria:

1. Dirulaguntzak emateko aintzat hartuko diren irizpideak honako hauek dira:

a) 22.000 euroko zenbateko finkoa. Zati berdinetan banatuko da udalerriko hamaika kon- 
tzejuen artean. Hori horrela, kontzeju bakoitzak 2.000 euro jasoko ditu.

c) Gastu orokorretarako partidaren gainerako zenbatekoa, 18.600 euro, proportzioan ba-
natuko da, kontzeju bakoitzak 2022ko urtarrilaren 1ean erroldaturik zituen biztanleen arabera.

2. kategoria:

4.000 euro esleitzen dira herriko jaiak antolatzeko gastuak ordaintzeko, 2022ko aurrekontuaren 
arabera, eta 943.434.001 partida da jaiak antolatzeko dirulaguntzari dagokiona.

Gehieneko zenbatekoa 545 eurokoa izango da Administrazio batzarreko. Administrazi-batzar 
guztiek eskatzen badute eta dirulaguntzaren onuradun badira, azkenean hornitutako aurrekontu 
kopuruaren proportzioan kalkulatuko da batzar bakoitzaren zenbatekoa.

3. kategoria:

Udalerriko administrazio batzarrek egiten dituzten obra txikiak eta interes publikokotzat 
jotzen diren proiektuak edo jarduketak egiteko.

Aurrekontu partida: 943.434.734; zenbatekoa: 11.000 euro. Eskatzaile bakoitzari eman beha-
rreko laguntzaren gehieneko zenbatekoa 1.500 eurokoa izango da. Administrazio batzar guztiek 
eskatzen badute eta dirulaguntzaren onuradun badira, azkenean hornitutako aurrekontu 
kopuruaren proportzioan kalkulatuko da batzar bakoitzaren zenbatekoa.

Dirulaguntzaren zenbatekoa, bakarka hartuta edo beste laguntza batzuekin batera, ezin 
izango da izan laguntzaren xede den jarduketaren kostua baino handiagoa.

5. oinarria. Eskaerak, agiriak eta kobratzea

Onartutako dirulaguntza osoa jasotzeko, gastu arruntak, obrak eta jarduerak 2022ko ekital-
dian egin behar dira.

Eskatzaileek agiri hauek aurkeztu behar dituzte udal bulegoetan:

1. Eskaera, administrazio batzarreko lehendakariak sinatua, udaletxean eskuratu daitekeen 
deialdi honetarako inprimakian.

2. 2021eko diru sarrera eta gastuen kontua, Arabako Foru Aldundian aurkeztua.

3. Gastu eta inbertsioen zerrenda.

4. Beste erakunde edo organismo batzuetan izapidetutako dirulaguntza eskaerak adierazten 
dituen zerrenda zehatza eta egiaztagiria, bai eta jasotako dirulaguntzen frogagiriak ere.

5. Inbertsioak finantzatzeko plana.

Egoki irizten bazaio, adierazitako agirioz gain, dirulaguntza emateko beharrezkoa den zernahi 
agiri, frogagiri edo faktura eskatu ahal izango da.

6. oinarria. Agiriak aurkeztea

Dirulaguntza deialdia egindakoan, nola dirulaguntza eskaera hala agiriak udal bulegoetan 
aurkeztu behar dira. Dirulaguntza eskaerak eta justifikazioak aurkezteko epea 2022ko urriaren 
15ean amaituko da herri guztientzat.

Ezarritako epea igarota, kontzejuak galdu egingo du deialdi honen bidez eman zaion diru-
laguntza.

Salbuespenez, behar bezala justifikatutako zergatiengatik (data ahaztea ez da onartuko justi- 
fikaziotzat), eta betiere udalaren esanbidezko ebazpena badago, epe hori bi hilabetez luzatu 
ahal izango da gehienez ere.

7. oinarria. Onuradunen betebeharrak

Oinarri hauetan araututako dirulaguntzak jasotzen dituzten kontzejuek honako obligazio 
hauek bete beharko dituzte betiere:

— Emandako dirulaguntza onartzea. Dirulaguntza ematen zaiola jakinarazten zaionetik hamar 
egun igaro baino lehen onuradunak berariaz eta idatziz uko egiten ez badio dirulaguntzari, 
dirulaguntza onartzen duela esan nahiko du.

— Dirulaguntza jasotzeko bete beharreko betekizunak eta baldintzak betetzea.

— Udalaren egiaztapen eta finantza kontrola onartzea.

— Iruraiz-Gaunako Udalak, Herri Kontuen Euskal Epaitegiak edo beste erakunde eskudunen 
batek eskatutako argibide oro ematea.

— Dirulaguntzen Azaroaren 17ko 38/2003 Lege Orokorrak eta Dirulaguntzen Udal Ordenantzak 
ezarritako betebeharrak.

Dirulaguntza eskatzeak oinarri hauek ezagutu eta onartzen direla esan nahi du.

8. oinarria. Eskaerak aztertu eta ebaztea, eta dirulaguntzak ordaintzea

Idazkaritza-kontuhartzailetzako teknikari bat izango da organo izapidegilea. Teknikari horrek 
ofizioz egingo ditu ebazpen proposamenerako beharrezko jotzen dituen zehazteko, ezagutzeko 
eta egiaztatzeko jarduera guztiak.

Iruraiz-Gaunako Udala da dirulaguntzak ebazteko organo eskuduna, eta frogagiriak aurkeztu 
ondoren emango da ebazpena. Horiek eginda, onartutako dirulaguntza osoa ordainduko da.

Eskaerei buruzko ebazpena frogagiriak aurkezten direnetik hiru hilabete pasatu baino lehen 
emango da.

Epe horretan berariazko ebazpenik ematen ez bada, eskaera ezetsitzat joko da. Ebazpenak ad-
ministrazio bidea agortuko du eta ebazpenean bertan adieraziko da zer errekurtso jar daitezkeen 
haren aurka. Ebazpena Administrazio Publikoen Administrazio Prozedura Erkideari buruzko 
urriaren 1eko 39/2015 Legeak 42. eta 43. artikuluetan ezarritakoaren arabera jakinaraziko da.

9. oinarria. Ordainketa aurreratuak eta konturako ordainketak

Administrazio batzarrak egiaztatuko balu, dagozkion kontabilitate agiriak aurkeztuta, fakturaren 
bat ezin duela ordaindu, udalak beharrezko dirua haren kontuan sar lezake; administrazio batzarrak 
hamar egun izango lituzke, diru transferentzia egiten zaionetik aurrera, ordainagiria aurkezteko.

10. oinarria. Bateragarritasuna beste dirulaguntza edo laguntza batzuekin

Deialdi honen babesean emandako dirulaguntzak bateragarriak dira beste erakunde publiko 
edo pribatu batzuek helburu berarekin emandakoekin, baldin eta dirulaguntzetan jasotakoa 
gastua baino gehiago ez bada. Jasotakoa gastua baino gehiago bada, murriztu egingo da diru- 
laguntza, gastua eta laguntza parekatu arte.

Iruraiz-Gaunako Udala ez den erakunderen baten dirulaguntza jaso dutenek adierazi beharko 
dute zein erakundek eman dien dirulaguntza eta zein izan den haren zenbatekoa.

11. oinarria. Dirua itzultzeko prozedura

Emandako dirulaguntza itzultzeko prozedura Iruraiz-Gaunako Udalaren Dirulaguntzen Orde- 
nantzan eta Dirulaguntzen azaroaren 17ko 38/2003 Lege Orokorrak 37. artikuluan xedatutakoari 
lotuko zaio.

12. oinarria. Dirulaguntza galtzea

Oinarri hauetan ezartzen diren betebeharrak eta zehaztapenak ez betetzeak dirulaguntza 
ezeztatzea ekar dezake.

13. oinarria. Interpretazioa

Oinarri hauek interpretatzean zalantzaren bat sortzen bada, Iruraiz-Gaunako Udalak ebatziko du.

Hauek dira aplikatu beharreko oinarrizko arauak: Dirulaguntzen Udal Ordenantza, Dirula- 
guntzen azaroaren 17ko 38/2003 Lege Orokorra eta uztailaren 21eko 887/2006 Errege Dekretua, 
zeinak onesten baitu Dirulaguntzen azaroaren 17ko 38/2003 Lege Orokorraren arautegia.

14. oinarria. Argitaratzea

Bat etorriz Dirulaguntzen 17ko 38/2003 Lege Orokorrean eta Dirulaguntzen Udal Ordenantzak 
4.4 artikuluan xedatutakoarekin, deialdi hau argitaratuko da Dirulaguntzan Datu Base Naziona-
lean, Iruraiz-Gaunako udaletxeko iragarki taulan, ALHAOn eta udalaren web orrian, eta udale-
rriko kontzejuei jakinaraziko zaie.

15. oinarria. Errekurtsoak

Deialdi honen eta deialdi honetatik sortutako egintzen aurka administrazioarekiko auzi 
errekurtsoa jarri ahal izango da zuzenean Gasteizko administrazioarekiko auzietarako epai-
tegietan, Administrazio Publikoen Administrazio Prozedura Erkideari buruzko urriaren 1eko 
39/2015 Legeak ezarritako epean eta moduan.

Azilu, 2022ko irailaren 20a

Alkatea
AMAYA SAGASTI JIMENEZ DE VICUÑA

